
Fundargerð stjórnar GLÍ 
Stjórn kosin 28. september 2025 

10. stjórnarfundur - haldinn 16. desember á skrifstofu GLÍ kl. 13:30  
Mættir; Rögnvaldur, Kjartan, Sigmundur, Lambi og Sigurjón. 

Fyrirliggjandi dagskrá: 

1. Fundargerð 9da stjórnarfundar 
2. Fjármál 
3. Útbreiðslumál 
4. Önnur mál 

 
1. Fundargerð síðasta fundar yfirfarin, undirrituð og samþykkt. 

2. Fjármál 
Skilagrein til ÍSÍ sem rædd var á síðasta fundi, hefur verið skilað inn. Gjaldkeri átti samtöl við 
aðila á skrifstofu ÍSÍ og setti inn þær upplýsingar sem hægt var að fá úr bókhaldi 2025, m.a. 
um launagreiðslur. Skýrslu 2024 var skilað af bráðabirgðastjórn GLÍ, nú í sumar.  
Eftir er að gera upp kostnað vegna ferða 2025. Ekki kemur fram í eldri fundargerðum né 
skýrslum, nákvæmlega hverjir tóku þátt í ferðunum, kostnaðaráætlanir né ákvarðanir um 
hlutdeild keppenda í kostnaði.  

3. Útbreiðslumál 
Megin áhersla verður á að kynna glímu og styrkja þar sem þegar er glímustarf og þar sem er 
áhugi og metnaður til að koma glímuæfingum á.  
Stefnt er að ferð norður í Þingeyjasýslu aftur í byrjun næsta árs. Þar er áhugi á að koma starfi 
aftur af stað.  
Koma þarf á kynningum á þeim svæðum hjá HSK þar sem er glímustarf. Kynningar í 
Dölunum verða í samstarfi við heimamenn, en búið var að láta vita að það gengi ekki fyrr en 
á nýju ári. KR er byrjað með kynningar í vesturbæ Reykjavíkur. UÍA verður boðin aðstoð við að 
halda grunnskólamót í héraði, ekki bara á Reyðarfirði.  
Lögð er áhersla á að fá fólk á hverjum stað til að halda kynningar, með styrk og aðstoð frá 
GLÍ, þar sem þess er þörf. Ef ekki er hægt að finna fólk á staðnum til að vera með kynningar, 
getur GLÍ aðstoðað við að finna þar til bæra aðila til að kynna íþróttina. 

4. Önnur mál 

a. Haldin var glímusýning í samstarfi við Þjóðminjasafnið á Menningarnótt í haust. Eftir er 
að innheimta fyrir sýninguna, en líka eru glímubelti frá GLÍ ennþá í þeirra vörslu. Þau 
verða sótt á næstu dögum. 

b. Alþjóða fangbragðasambandið – GLÍ er aðili að þessum samtökum sem heita nú United 
World Wrestling, en hétu áður FILA. Staðfest er að Glímusambandið er eini aðili UWW á 
Íslandi, í gegnum ÍSÍ.  

c. Iðkendatölur í Glímu hjá ÍSÍ eru athyglisverðar. Það vantar einhverjar tölur frá félögum 
innan HSK, en líka eru lang flestir iðkendur hjá félögum sem eru ekki með glímuæfingar 

né keppendur í glímu á sínum vegum. Ritari tekur saman tölurnar og kemur á 
stjórnarmeðlimi. 

d. Glímubelti GLÍ eru víst hér og þar. Eins og kom fram fyrr á fundinum, er Þjóðminjasafnið 
búið að vera með belti frá glímusýningu í ágúst. Komast þarf að hvar glímubelti 
sambandsins eru. Ritara er falið að leita meðlima bráðabirgðastjórnar um upplýsingar. 

e. Tölva sambandsins er óörugg. Ekki er hægt að uppfæra stýrikerfið í tölvunni vegna 
aldurs. ÍSÍ er með samning við Advania og er samþykkt að láta ÍSÍ panta nýja fartölvu og 
annan búnað.  

Fundi slitið kl. 14:45 

Næsti fundur er áætlaður þriðjudaginn 13. Janúar 2026 kl. 13:00 á skrifstofu GLÍ 

Fundargerð skráði Sigurjón Leifsson 

 

Staðfesting stjórnarmanna: 

     

     
 

 


